UNIVERSITI PUTRA MALAYSIA

FAKTOR AUDIEN SASARAN SEBAGAI PENGHALANG
KEBERKESANAN KEMPEN ANTIMEROKOK

SITI FAIDUL MAISARAH ABDULLAH

FBMK 2017 23




UIPIM

UNIVERSITI PUTRA MALAYSIA

FAKTOR AUDIEN SASARAN SEBAGAI PENGHALANG KEBERKESANAN
KEMPEN ANTIMEROKOK

Oleh

SITI FAIDUL MAISARAH ABDULLAH

Tesis ini dikemukakan kepada Sekolah Pengajian Siswazah, Universiti Putra
Malaysia sebagai memenuhi keperluan untuk Ijazah Doktor Falsafah

Februari 2017



HAK CIPTA

Semua bahan yang terkandung dalam tesis ini, termasuk tanpa had teks, logo, ikon,
gambar dan semua karya seni lain, adalah bahan hak cipta Universiti Putra Malaysia
kecuali dinyatakan sebaliknya. Penggunaan mana-mana bahan yang terkandung dalam
tesis ini dibenarkan untuk tujuan bukan komersil daripada pemegang hak cipta.
Penggunaan komersil bahan hanya boleh dibuat dengan kebenaran bertulis terdahulu
yang nyata daripada Universiti Putra Malaysia.

Hak cipta © Universiti Putra Malaysia



Abstrak tesis yang dikemukakan kepada Senat Universiti Putra Malaysia sebagai
memenuhi keperluan untuk ljazah Doktor Falsafah

FAKTOR AUDIEN SASARAN SEBAGAI PENGHALANG KEBERKESANAN
KEMPEN ANTIMEROKOK

Oleh

SITI FAIDUL MAISARAH ABDULLAH

Februari 2017

Pengerusi : Profesor Md Salleh Hassan, PhD
Fakulti : Bahasa Moden dan Komunikasi

Kempen Antimerokok telah menimbulkan pelbagai persoalan dari segi
keberkesanannya terhadap masyarakat dan perlu dipertimbangkan dari segi pelan
strategik berbanding pelan taktikal. Merujuk statistik terkini, 50% lelaki dan 13%
wanita di Malaysia adalah perokok. Tujuan utama kajian ini dijalankan adalah untuk
memahami apakah faktor audien sasaran yang menjadi penghalang kepada
keberkesanan kempen Antimerokok.

Objektif kajian ini adalah; 1)Untuk mengenal pasti sikap yang dimiliki oleh audien
sasaran yang terdiri daripada perokok, bekas perokok dan penganjur program terhadap
keberkesanan program kempen Antimerokok 2)Untuk memahami bagaimana
penglibatan audien sasaran yang terdiri daripada perokok, bekas perokok dan
penganjur program dalam program kempen Antimerokok 3)Untuk memahami faktor
komunikasi yang menghalang kepada keterlibatan audien sasaran yang terdiri daripada
perokok, bekas perokok dan penganjur program dalam program Kempen Antimerokok.

Teori yang telah digunakan sebagai panduan, iaitu Teori Penghakiman Sosial dan
Model Huraian Kebarangkalian memberi signifikasi kepada perjalanan kajian.
Menerusi hasil kajian dan perbincangan, beberapa kesimpulan telah diperoleh. lanya
merangkumi objektif kajian yang mengkaji halangan dari segi sikap, penglibatan,
faktor komunikasi dan kesan semuanya kepada kempen.

Kajian telah dijalankan di sekitar negeri Melaka dengan mengambil kira Melaka adalah
negeri yang menjadi tumpuan pelancong serta mengamalkan konsep bandar teknologi
hijau. Melaka juga merupakan negeri yang menyarankan serta melaksanakan kawasan
larangan merokok dan sesiapa yang melanggar arahan akan dikenakan denda.



Teknik yang digunakan untuk proses pengumpulan data dalam kajian ini adalah kaedah
kualitatif iaitu secara temubual mendalam. Seramai 15 orang informan telah dipilih
dalam sesi tembubual mendalam berdasarkan tajuk kajian. Kesemua informan berada
di sekitar Melaka dan mempunyai pengalaman serta pandangan yang bernas berkaitan
halangan keberkesanan kempen Antimerokok

Hasil temubual mendalam, sebanyak tujuh belas tema telah wujud berdasarkan kepada
tiga persoalan kajian. Ringkasnya, berdasarkan kajian terhadap sikap perokok ,bekas
perokok dan penganjur kempen Antimerokok di Melaka, tahap keberkesanan kempen
dapat dilihat bahawa kempen Antimerokok ini boleh dikatakan berjaya kerana kempen
memberi kesedaran terhadap audiens hamun kebanyakan audiens tidak berubah seperti
yang dinyatakan dalam objektif kempen Antimerokok.

Kebanyakan  perokok masih ada sedikit niat ataupun usaha mereka dalam
mendekatkan diri untuk melakukan perubahan. Dengan wujudnya sikap itu, responden
menjawab soalan bagi tema terakhir iaitu sikap bekas perokok yang mempengaruhi
perokok dalam mendekati kempen. Ini jelas, menunjukkan bahawa sikap bekas
perokok yang berasa bertanggung jawab dalam membantu untuk melakukan perubahan
antara perokok melalui kempen. Peranan masyarakat amat penting untuk
memaksimakan tahap kejayaan kempen untuk merubah persepsi orang ramai yang
mengatakan kempen membosankan. Masyarakat perlu mengambil perhatian yang amat
penting bagi menyokong kempen Antimerokok ini.

Perkongsian pengalaman oleh bekas perokok juga sangat membantu dalam kempen
Antimerokok. Mereka boleh berkongsi segala pengalaman, risiko, dan rintangan
apabila mereka berhenti merokok. Orang ramai terutamanya perokok boleh berkongsi
masalah yang terjadi kepada diri mereka serta boleh menerima pendapat oleh bekas
perokok.

Mereka boleh membuat sesi soal jawab diantara mereka untuk menyelesaikan
permasalahan yang dihadapi. Kajian tentang keterlibatan audien dengan program
kempen Antimerokok ini harus diperbanyakkan lagi dengan mengambil kira kategori
belia yang kini menjadi golongan sasaran terhadap kegiatan merokok.

Antismoking campaign has triggered various questions revolving its effectiveness
among the community and further consideration is needed in terms of strategic
planning more than tactical planning. According to the latest statistic, 50% male and
13% female in Malaysia are smokers. The main objective of this research is to
understand the factors that obstruct the effectiveness of the smoking campaign among
the target audiences.

The objectives of this research are; 1) To identify the attitude of the target audiences
who are smokers, former smokers and programme organizers towards the effectiveness
of antismoking campaigns 2) To understand the involvement of the target audiences
who are smokers, former smokers and programme organizers in antismoking
campaigns 3) To understand the communication barriers to the involvement of the
target audiences who are smokers, former smokers and programme organizers in
antismoking campaigns.

It was found that the Social Judgment Theory and Elaborate Likelihood Model which
were used to guide the research are significant to the research process. Several
conclusions were made through the findings and discussions. It covers the research
objectives that study the barriers in terms of attitude, involvement, communication
factors and effects to the campaign.

The research was conducted around Melaka by considering the state is one of the top
tourist attractions in Malaysia and the implementation of green technology city by the
state government. For the record, Melaka too was the state that proposed and has
enforced no smoking area within its city. Under the passed regulation, a compaund can
be issued for failure to abide to the restriction.



Qualitative method was used as the technique for data collection, specifically through
in-depth interviews. This method is deeming appropriate to be used in planning and
evaluating extended programme as it is orientated on open-ended session which
enables the interviewer to further explore the feelings and perspective of the
respondents regarding antismoking campaign. Based on the research topic, 15
informants have been chosen for in-depth interviews. All informants resided around
Melaka and have had experiences and valuable insights regarding the barriers to the
effectiveness of Antismoking campaign.

Based on the in-depth interviews, 17 themes have been identified from the three
research questions. In brief, according to the study on the attitude of the smokers,
former smokers and programme organizers in Melaka, the effectiveness the campaign
can be cosidered as successful. The campaign had managed to instill awareness among
the audiences, however, majority of the audiences did not change as stated in the
objective of the antismoking campaign.

Majority of the smokers still have the intention and effort to quit smoking. With such
attitude, the respondents answered the final theme which is the influences of former
smokers towards the attitude of smokers to approach the campign. The sense of
responsibility of former smokers in helping smokers is clearly evident through the
campaign. The roles of the society is important to maximize the success of the
campaign to change the perception of the public who perceive the antismoking
campaign as boring. In addition, the focus of the society is significant to support this
campign.

Experience sharing by the former smokers too is significant in the antismoking
campaign. They may share their personal experiences, risks and obstacles towards
quitting smoking. The public especially smokers may share their problems and at the
same time, they may seek opinion from the former smokers.

Question and Answer (Q&A) session can also be conducted between smokers and
former smokers. The study on the involvement of the target audiences should be
expanded, cosidering the youth is now the main target group for activities related to
smoking.

BAB 1

PENDAHULUAN

Latar Belakang Kajian

Program- program Yyang dianjurkan menerusi Kempen Antimerokok telah
menimbulkan pelbagai persoalan dari segi keberkesanannya terhadap masyarakat.
Kempen ini perlu dipertimbangkan dari segi pelan strategik berbanding pelan taktikal.
Ini adalah untuk memastikan bahawa halangan terhadap keberkesanan kempen dapat
dikurangkan.

Miller (2007) menyatakan bahawa kempen iklan Antimerokok adalah tidak berjaya
manakala Gilbert (2005) pula mendapati bahawa kempen yang direka untuk memberi
kesan kepada golongan wanita muda perlu diterima pakai kerana strategi ini dapat
meningkatkan kesedaran golongan muda tentang risiko kesihatan mereka sendiri.
Hafstad dan Aaros (1997) dalam kajian di Norway, melaporkan perokok memberi
tindak balas dan reaksi negatif kepada penerimaan mesej yang disampaikan melalui
program kempen Antimerokok.

Booth-Butterfield (2003) menyifatkan bahawa perokok adalah seorang yang sukar
untuk berubah, dan berhujah dalam usaha kearah untuk komunikasi yang lebih fokus.
Hansen (2010) juga berpendapat bahawa strategi yang berbeza hendaklah digunakan
untuk memberi amaran kepada perokok terhadap kesan-kesan negatif merokok. Oleh
kerana amaran kematian berkaitan rokok sudah tidak berkesan lagi, Devlin (2007)
melalui kajian anak-anak muda di England mendapati bahawa mesej anti merokok
berasaskan ketakutan boleh menggalakkan tindak balas pertahanan dan akhirnya
membawa kepada penolakan mesej terutamanya oleh perokok tegar.

Gabungan media, komunikasi interpersonal, dan juga program telah didapati berkesan
dalam menyampaikan maklumat berkaitan kesihatan. Media adalah satu pendekatan
yang sesuai bagi objektif tertentu dalam kempen komunikasi, tetapi tidak semua
menemui kejayaan. Sebagai contoh, melalui media massa penglibatan audien adalah
terhad. Atas sebab ini, gabungan media massa dan komunikasi interpersonal dilihat
menjadi lebih berkesan kepada kempen. Komunikasi interpersonal sering melalui
saluran media, boleh menyalurkan pelbagai pendapat daripada pemimpin dan juga lain-
lain serta berkongsi apa sahaja yang dipelajari dan juga menyokong mesej yang
diberikan bagi meningkatkan kesan. Komunikasi interpersonal juga membolehkan
penyertaan dalam bentuk interaksi yang lebih meluas.

Komunikasi interpersonal sering dipertingkatkan dengan penggunaan alat bantuan
audio-visual, prop dan lain-lain bentuk multimedia. Impak daripada pergabungan ini
terhadap komunikasi interpersonal membuktikan bahawa ianya mampu melaporkan
semua jenis berita melalui penggunaan media. Atas sebab ini, liputan media adalah



matlamat utama dan juga petunjuk bagi kejayaan sesebuah program. Pendekatan ini
bukan sahaja mampu mencapai kumpulan besar yang terdiri daripada rakyat malahan
janya juga dapat membuka peluang kepada penyertaan melalui komunikasi
interpersonal.

Beberapa kajian telah menunjukkan bahawa kempen media massa menggalakkan
pengetahuan kesihatan (Ettema, 1983, Farquhar, 1990, Maibach., 1991), mengubah
sikap (Farquhar, 1977) dan juga boleh mengubah tingkah laku (Cummings, 1987,
Ershoff., 1990). Melalui kajian terhadap media massa dan berhenti merokok, Menguliti
(1987) menunjukkan bahawa kebanyakan Pengumuman Perkhidmatan Awam (PSA)
kempen tidak menghasilkan kesan tingkah laku yang ketara, adalah lebih baik
dilupuskan sahaja dan ditukar kepada iklan yang berbayar. Redman (1990) juga
menegaskan bahawa kempen media massa tidak dapat menghasilkan kesan ataupun
sebarang perubahan tingkah laku yang ketara.

Penyertaan awam dalam program kesihatan pencegahan adalah suboptimal. Semua
mesej kempen dan aktiviti mesti terikat dengan strategi komunikasi. Dalam pemasaran
pengguna, usaha besar dibuat bagi mengekalkan pemasaran yang strategik dalam
semua jenis komunikasi yang berkaitan dengan syarikat dan produk-produknya.
Komunikasi pemasaran bersepadu adalah berdasarkan mengawal "mesej berjenama"
untuk memastikan bahawa mereka sentiasa konsisten, mempunyai ikatan antara satu
sama lain, dan yang paling penting adalah tidak bercanggah antara satu sama lain.

Begitu juga, jika Kempen Antimerokok adalah untuk mencapai potensi maksimum,
ianya amat penting untuk semua iklan yang dibayar dan bahagian-bahagian komunikasi
lain menjadi ekspresi Strategi Komunikasi. Mesej utama kempen perlu kerap diulangi
dalam pelbagai cara. Pengulangan adalah penting untuk meningkatkan pendedahan
kepada mesej kempen. Kepelbagaian juga dapat menguasai pelbagai jenis perspektif di
kalangan audien dan untuk memastikan bahawa mesej yang hendak disampaikan tidak
akan dianggap sebagai lapuk.

Penyataan Masalah

Kajian Morbiditi dan Kesihatan Kebangsaan ke-2 pada tahun 1996 oleh Kementerian
Kesihatan Malaysia menunjukkan bahawa lebih kurang 10,000 orang mati setiap tahun
kesan daripada tabiat merokok. la meliputi semua kategori termasuk remaja dan juga
golongan wanita di negara ini. Kadar tabiat merokok terus meningkat di negara ini
terutamanya golongan muda dan sebanyak 30 % adalah remaja lelaki yang berusia
antara 12 hingga 18 tahun (Kajian Morbiditi dan Kesihatan Kebangsaan, 1996).

Kini dianggarkan terdapat 4.6 juta perokok di Malaysia dan daripada angka ini lebih
kurang 8% adalah pelajar. Setiap hari sekurang-kurangnya 8 rakyat Malaysia yang
mati akibat penyakit yang berkaitan dengan penggunaan temabkau. Malahan, saban
hari juga lebih kurang 45 hingga 50 remaja Malaysia yang memulakan tabiat merokok
sama seperti 80,000 hingga 10,000 remaja lain di seluruh dunia.



Kempen kebangsaan seperti Kempen Anti Merokok telah dianjurkan dalam usaha
untuk mencegah tabiat merokok dan memberi maklunat berkaitan penyakit-penyakit
yang berkaitan dengan penggunaan tembakau dan didapati bahawa di negara-negara
maju bilangan perokok semakin menurun serta memberi kesan yang positif. Antara
faktornya ialah kerana mereka lebih berpelajaran, menerima lebih banyak kesedaran
dan amat mementingkan kesihatan. Golongan ini sedar mengenai bahaya yang
disebabkan oleh tabiat merokok dan boleh memilih sama ada untuk berhenti merokok
atau tidak.

Namun, senario di negara yang sedang membangun adalah sebaliknya, di mana
bilangan perokok semakin bertambah, terutamanya di kalangan mereka yang begitu
muda dan beranggapan bahawa tabiat merokok adalah “bergaya” dan disebakan
tanggapan ini, ianya telah menggalakkan syarikat-syarikat pengeluar rokok memancing
pasaran baru bagi produk mereka.

Sehubungan dengan itu, tren yang negatif ini kian menular di Malaysia dan semakin
hari semakin ramai remaja dan wanita Malaysia yang memulakan tabiat merokok. Oleh
yang demikian, kerajaan telah mengambil langkah bijak dengan melancarkan kempen
anti merokok walaupun sambutan yang diberikan oleh audien belum mencapai tahap
yang memuaskan. Mesej dan objektif utama kempen kesedaran Anti Merokok adalah
untuk mencegah remaja daripada memulakan tabiat merokok dan memujuk golongan
perokok yang sedia ada supaya berhenti merokok. Mesej melalui kempen Anti
Merokok telah dijalankan secara berterusan dan juga menggunakan kaedah media
berintegrasi yang meningkatkan kesedaran tentang bahaya merokok sebagai sebuah
kempen kesihatan utama dan menyiarkan setiap hasil penemuan pengkajian yang
berkaitan kesan tabiat merokok dari seluruh dunia. Televisyen, Radio, Pawagam, Surat
Khabar, Majalah, Papan Kenyataan, Komuniti, Papan Iklan, Panel Pengiklanan
Sekolah dan Poster adalah anatara kolateral yang diterbitkan untuk menyebarkan
kesedaran ini (Kementerian Kesihatan, 2010).

Ironinya, kempen media yang mungkin memberi maklumat semata-mata untuk
menggalakkan belia untuk tidak merokok adalah kurang berkesan dari segi perubahan
tabiat audien.

Majoriti perokok adalah berumur antara 15 hingga 55 tahun, yang terdiri daripada
golongan belia dan penduduk bekerja. Tetapi yang lebih membimbangkan ialah
hakikat bahawa kanak-kanak seawal usia 13 tahun tertarik dengan tabiat ini. Baru-baru
ini, terdapat peningkatan mendadak dalam wanita dan kanak-kanak perempuan
merokok. Pertubuhan Kesihatan Sedunia melaporkan bahawa golongan ini telah
membentuk hampir 20% daripada 1.2 bilion perokok di seluruh dunia (Pertubuhan
Kesihatan Sedunia,2016).

Antara permasalahan yang dibincangkan melalui kajian Pertubuhan Kesihatan Sedunia,
2016 adalah dari segi sikap, keterlibatan dan masalah komunikasi terhadap kempen anti
merokok. Selepas kempen dilaksanakan, data menunjukkan berlakunya peningkatan



tabiat merokok terutamanya dalam kalangan remaja tidak kira lelaki ataupun
perempuan. Contohnya kajian yang dijalankan oleh Maizurah dan rakan-rakan (2006)
mendapati perokok di Malaysia masih pro-tembakau berbanding dengan perokok dari
negara Thailand , Kanada, Australia, United Kingdom dan Amerika Syarikat.

Lebih 70% perokok lelaki dewasa di Malaysia masih bersetuju dan menganggap
merokok adalah normal dalam kehidupan. Malah dapatan juga menunjukkan perokok
lelaki dewasa Malaysia menghisap satu kotak rokok setiap hari (20 batang), manakala
wanita, merokok kurang daripada golongan lelaki. Selain itu, dapatan juga
menunjukkan lebih kurang 20% remaja Malaysia tidak memikir tentang bahaya
merokok pada kesihatan mereka manakala lebih kurang 35% kurang memikir akan
bahaya merokok pada diri sendiri. Namun begitu fenomena ini kurang terjadi dalam
kalangan remaja Thailand. Kegagalan mengenai Kempen TaK Nak Merokok turut
dilaporkan oleh Akhbar Utusan Malaysia (2010) menerusi Laporan Khas ‘Kempen
Berhenti Merokok Gagal’.

Berikut ialah data yang dipaparkan dalam laporan khas tersebut.

i. Kajian Kementerian Kesihatan mendapati 45 hingga 50 kanak-kanak bawah
18 tahun menjadi perokok baru setiap hari.

ii. Tiga daripada 10 orang atau 30% remaja berumur 12 hingga 18 tahun ialah
perokok dan bilangan remaja perempuan merokok juga meningkat seolah-olah
menjadi ‘trend’.

iii. Program Klinik Berhenti Merokok peringkat sekolah menemui perokok
termuda berumur 10 tahun.

iv. Setiap tahun jumlah perokok meningkat 30 000 orang dan seluruh negara Kini
mempunyai lebih 3.12 juta orang perokok.

v. Perwujudan 270 buah Klinik Berhenti Merokok di seluruh negara sejak 2001
gagal (Norimy, Muhamad, Azrai & Rosalinda, 2010).

Hasil daripada data kajian di atas, pengkaji melihat keadaan yang berlaku ini seolah-
olah menunjukkan wujudnya rintangan dan halangan terhadap program-program
berkaitan kempen anti merokok yang dilancarkan oleh pihak kerajaan. Persoalan yang
timbul adakah rintangan yang wujud mempunyai kaitan dengan ciri-ciri program itu
sendiri yang menyukarkan masyarakat untuk menerimanya kerana diperakui bahawa
program yang berunsur kesihatan kurang mendapat sambutan menggalakkan daripada
rakyat.

Oleh itu, kajian terhadap keterlibatan oleh audien sasaran yang terdiri daripada
perokok, bekas perokok dan penganjur program dalam halangan keberkesanan program
kempen Antimerokok ini dirangka bagi menjawab persoalan-persoalan kajian berikut:

1. Apakah sikap yang dimiliki oleh audien sasaran yang terdiri daripada
perokok, bekas perokok dan penganjur program terhadap keberkesanan
program kempen Antimerokok?



2. Bagaimanakah penglibatan audien sasaran yang terdiri daripada perokok,
bekas perokok dan penganjur program dalam program kempen Antimerokok?

3. Apakah faktor komunikasi yang menghalang kepada keterlibatan audien
sasaran yang terdiri daripada perokok, bekas perokok dan penganjur program
dalam program kempen Antimerokok?

Objektif Kajian
Objektif Umum

Objektif umum bagi kajian ini adalah untuk memahami faktor audien sasaran yang
menjadi penghalang terhadap keberkesanan Program Kempen Antimerokok melalui
tiga kategori kelompok audien yang terdiri daripada perokok, bekas perokok dan
penganjur program.

Objektif Khusus

Di samping objektif umum, kajian ini juga mempunyai beberapa objektif khusus
seperti berikut:

1. Untuk mengenal pasti sikap yang dimiliki oleh audien sasaran yang terdiri
daripada perokok, bekas perokok dan penganjur program terhadap
keberkesanan program kempen Antimerokok

2. Untuk memahami bagaimana penglibatan audien sasaran yang terdiri daripada
perokok, bekas perokok dan penganjur program dalam program kempen
Antimerokok.

3. Untuk memahami faktor komunikasi yang menyumbang kepada keterlibatan
audien sasaran yang terdiri daripada perokok, bekas perokok dan penganjur
program dalam program kempen Antimerokok.

Kepentingan Kajian

Kepentingan kajian ini boleh dilihat dari tiga aspek, iaitu teori, amalan dan juga
pembentukan dasar. Dari segi aspek teori, kajian ini dipercayai dapat menyumbang
kepada perkembangan terkini seperti pandangan oleh Gunter (2000) bahawa dalam
memahami bagaimana komunikasi ini boleh memberi kesan kepada audien mereka,
pengkaji harus mengkaji keberkesanan perlaksanaan kempen kepada audien.

Kajian ini menggunakan panduan daripada Teori Penghakiman Sosial dan Model
Huraian Kebarangkalian (Elaboration of Likelihood Model).Teori Penghakiman Sosial
telah digunakan untuk memberi panduan kepada pengkaji kerana pengkajian seperti
ini dapat menjelaskan bagaimana penglibatan seseorang individu dapat dikaitkan
dengan ego dan perubahan sikap seseorang (Griffin, 2003). Manakala Model Huraian
Kebarangkalian pula akan memandu pengkaji memahami bagaimana individu
memproses mesej melalui laluan pinggir (pheripheral route) atau laluan tengah (central
route). Kajian ini dijangka dapat mengembangkan satu teori utama dan teori sokongan



dalam memahami konsep keterlibatan dan halangan audien berkaitan program kempen
anti merokok.

Selain daripada itu, kajian ini merangkumi tiga kumpulan yang berbeza dalam
mengkaji halangan keberkesanan terhadap kempen anti merokok. Setiap ketegori
kumpulan mewakili perokok, bekas perokok dan juga penganjur. Melalui kajian ini,
hasil dan analisa yang diperolehi dapat memberi panduan kepada kerajaan dan juga
penganjur program tentang teknik dan strategi dalam usaha untuk mengatasi halangan
audien terhadap keberkesanan kempen Anti Merokok. Penglibatan tiga kategori ini
dapat membantu pengkaji untuk mengkaji dengan lebih mendalam berkaitan dengan
isu halangan terhadap kempen anti merokok di Melaka. Melalui kajian kualitatif,
jawapan yang lebih mendalam dan jujur dapat diperolehi untuk membantu dalam usaha
mengurangkan peratus kadar perokok di negara ini khususnya di Melaka.

Satu lagi kepentingan kajian ini adalah dapat digunakan untuk memperbaiki bidang
amalannya. Kesejahteraan dan kemakmuran sesebuah negara ditentukan oleh
produktiviti warganya dan bagi mencapai wawasan ini, seluruh rakyat perlu
menyumbang dan melibatkan diri secara aktif untuk sama-sama membangunkan negara
ini. Sejajar dengan tema Negeri Melaka iaitu “Melaka Bandar Teknologi Hijau”, maka
secara rasionalnya hasil daripada kajian ini membantu pihak berkuasa tempatan untuk
mengetahui bagaimana caranya untuk mewujudkan masyarakat sihat dan sejahtera.

Walaubagaimanapun, statistik Kementerian Kesihatan Malaysia telah menunjukkan
bahawa Rakyat Malaysia yang menghidap penyakit dan bilangan kematian akibat
merokok meningkat setiap tahun. Jelasnya, negara kita memerlukan rakyat yang sihat
dan aktif jika ingin meneruskan usaha ke arah kemajuan. Oleh yang demikian, hasil
dapatan daripada kajian boleh membantu kerajaan antaranya mengetahui apakah sikap
yang dimiliki oleh masyarakat serta pandangan mereka terhadap kempen anti merokok
serta masalah komunikasi yang dihadapi oleh perokok dalam penerimaan mesej yang
berkaitan anti merokok serta penglibatan masyarakat dalam kempen kesihatan awam
khussunya kempen anti merokok.

Dari segi pembentukan dasar, kajian ini juga difikirkan penting kerana dapat membantu
organisasi kerajaan, media dan masyarakat untuk memahami sejauh mana dan apakah
faktor audien sasaran yang menjadi halangan kepada kerberkesanan kempen.

Skop Kajian

Secara keseluruhan, skop dan rasional kajian ini adalah untuk mengenal pasti faktor
audien yang terdiri daripada sikap, komunikasi dan penglibatan mereka sebagai
penghalang kepada keberkesanan kempen anti merokok . Sampel kajian yang
menggunakan sampel kajian bertujuan dan pengkaji telah memilih tiga kelompok yang
berbeza itu perokok, bekas perokok dan penganjur program bagi mengetahui apakah
halangan yang dihadapi dalam usaha untuk menjayakan kempen anti merokok.
Pengkaji memilih Negeri Melaka sebagai lokasi kajian. Pemilihan Melaka sebagai



lokasi kajian adalah disebabkan oleh beberapa faktor iaitu melalui matlamat ‘Melaka
Maju Wawasan 2010°, Kerajaan Negeri bertekad mencapai tahap pembentukan
masyarakat Melaka yang sihat dari segi fizikal dan mental. Melaka juga adalah bandar
bersejarah yang indah dan merupakan destinasi pelancongan uatama di Malaysia dan
melalui polisi bebas asap rokok akan menyediakan persekitaran yang lebih bersih,
segar dan selesa dengan memberi perlindungan kepada penduduk dan pelancong.
Kerajaan Negeri juga telah mendahului negeri-negeri lain dalam usaha melaksanan dan
mempromosikan Pelancongan Perubatan dan dasar Persekitaran Bebas Asap Rokok
telah menjadikan Melaka negeri pertama yang menonjolkan usaha gigih dalam
memlindungi rakyat. Kerajaan Negeri juga berperanan dalam melaksana serta
menyokong usaha untuk menjadikan Melaka sebagai Melaka Maju Bandar Teknologi
Hijau. Justeru itu, pengkaji telah memilih Negeri Melaka sebagai lokasi kajian bagi
mengetahui sejauh mana keberkesanan perlaksanaan program kempen anti merokok
kepada audien sasaran dan mengetahui apakah halangan yang dihadapi bagi
memastikan objektif kempen tercapai.

Batasan Kajian

Fokus utama kajian ini ialah untuk mengenalpasti faktor audien yang menghalang
keberkesanan kempen yang merangkumi tiga kelompok audien iaitu perokok, bekas
perokok dan penganjur program. Pengkaji bergantung kepada jawapan daripada ketiga-
tiga kategori audien ini dalam usaha untuk mengetahui sejauh manakah kesannya
kepada perlaksanaan kempen anti merokok. Secara amnya ia merangkumi pendapat,
kepercayaan, sikap dan pengalaman yang berkait rapat dengan kempen Antimerokok.
Pendapat daripada audien mungkin berbeza mengikut situasi dan keadaan di sekeliling
mereka. Contohnya, pengalaman seorang perokok tegar adalah berbeza dengan
perokok biasa begitu juga dengan tanggapan daripada penganjur program terhadap
kempen anti merokok. Jelasnya jawapan mereka akan berlainan namun pengkaji akan
berusaha untuk mendapatkan data yang diperlukan. Selain itu, kesulitan untuk
mendapat kerjasama daripada semua disebakan oleh masa yang terhad antara Pengkaji
dan informan. Secara kesimpulannya, data yang diperolehi mudah difahami dan boleh
dijadikan sebagai rujukan dan panduan kepada pengkaji.

Definisi Katakunci
1. Kempen Anti Merokok

Kempen Anti Merokok ini ialah ASAP Smoke Free Lifestyle, yang memberi tumpuan
kepada golongan remaja. Semua sedia maklum bahawa tabiat merokok adalah antara
punca kepada penyakit kronik atau Non-Communicable Disease (NCD) seperti
penyakit kardiovaskular dan respiratori. Merokok bukan sahaja mendatangkan mudarat
kepada perokok malah turut memberi kesan buruk kepada mereka yang terdedah
kepada asap rokok basi (“secondary smoke”).



2. Halangan

Hal yang menjadi sebab tidak terlaksananya suatu rencana (maksud, keinginan) atau
terhentinya suatu pekerjaan.

3. Keberkesanan

Perihal berkesan, berubahnya sesuatu tindakan atau perubahan. Sesuatu tindakan itu
dapat dilihat daripada hasil yang diperoleh sesudahnya.

4, Sikap

Secara umum, pengertian sikap (attitude) adalah perasaan, pikiran, dan kecenderungan
seseorang yang kurang lebih bersifat permanen mengenal aspek-aspek tertentu dalam
lingkungannya. Komponen-komponen sikap adalah pengetahuan. perasaan-perasaan,
dan kecenderungan untuk bertindak. Dalam pengertian yang lain, sikap adalah
kecondongan evaluatif terhadap suatu objek atau subjek yang memiliki konsekuensi
yakni bagaimana seseorang berhadap-hadapan dengan objek sikap. Tekanannya pada
kebanyakan penelitian dewasa ini adalah perasaan atau emosi. Sikap yang terdapat
pada diri individu akan memberi warna atau corak tingkah laku ataupun perbuatan
individu yang bersangkutan. Dengan memahami atau mengetahui sikap individu, dapat
diperkirakan respons ataupun perilaku yang akan diambil oleh individu yang
bersangkutan.

5. Keterlibatan

Perihal melibatkan diri dalam sesuatu hal atau perkara.

6. Faktor Komunikasi

Komunikasi adalah suatu proses penyampaian informasi (pesan, idea, gagasan) dari
satu pihak kepada pihak lain. Pada umumnya, komunikasi dilakukan secara lisan atau
verbal yang dapat difahami oleh kedua belah pihak. apabila tidak ada bahasa verbal
yang dapat difahami oleh keduanya, komunikasi masih dapat dilakukan dengan
menggunakan gerak-gerik badan, menunjukkan sikap tertentu, misalnya tersenyum,
menggelengkan kepala, mengangkat bahu. Cara seperti ini disebut sebagai komunikasi
nonverbal.

Ringkasan Bab
Dalam bab ini, pengkaji menjelaskan tentang latar belakang kajian, penyataan masalah

yang membawa kepada empat persoalan dan empat objektif kajian. Pengkaji juga turut
membincangkan tentang permasalahan,kepentingan serta skop kajian.

